
A Violación dos Dereitos Humanos 
 
 
 
 
Este pequeno proxecto consiste nun traballo de investigación sobre  violacións 

e non respecto dos dereitos humanos. Os seguintes son os pasos que aconsellamos 
dar. 

 
 
 
 

1º Investigamos 

Para investigar, o primeiro é saber que investigar. Parece 
evidente, pero á hora de poñelo en práctica non o é tanto. 
Vexamos… 

 Está moi ben decir: “Imos buscar exemplos de non respecto 
ou violación dos Dereitos Humanos, nos que se discriminan a 
persoas por razóns de sexo e identidade sexual, ideoloxía, raza etc” 

Mais mellor estaría establecer criterios máis concretos e 
xerarquizados (por exemplo de máis xeral a máis concreto, ou ao 
revés). Poñamos exemplos: 

1º exemplo:  Imos buscar (1º) Páises nos que se violen os 
Dereitos Humanos, (2º) Que dereitos en concreto se violan, (3º) Casos concretos, con nomes e apelidos, con datos e 
acontecementos obxectivos. 

2º exemplo: Buscamos (1º) casos concretos de violación de Dereitos Humanos, (2ª) escollemos un deles, (3º) 
investigamos datos concretos sobre el 

3º exemplo: Escollemos (1º) un dereito Humano sobre o que nos interese investigar (dereito á educación, 
non discriminación por sexo,  liberdade de expresión …), (2º) buscamos un país ou caso concreto, (3º) investigamos 
datos sobre el. 

O importante é ter claramente establecidos e estruturados os criterios de procura. 
 
 
Nos seguintes enlaces atoparás información sobre o tema: 
 

Dereitos Humanos ONU 
 

Dereitos Humanos Noticias 
 

Unidos polos dereitos humanos 
 

Amnistía Internacional: violacións dos dereitos humanos por países 
 
 
 
 
 
 
 
 
 

https://www.ohchr.org/es/ohchr_home
https://news.un.org/es/news/topic/human-rights
https://www.unidosporlosderechoshumanos.es/what-are-human-rights/violations-of-human-rights/
https://www.es.amnesty.org/en-que-estamos/paises/

2º Recollemos información 

Este segundo paso , en realidade pode estar fusionado co primeiro. 
A medida que investigamos inmos anotando datos, acontecementos, nomes, 
protagonistas etc etc 

Para investigar, xa dixemos que debemos establecer criterios claros 
e xararquizados de procura. Para anotar debemos seguir os mesmos 
criterios: claridade e organización. 

No caso que nos ocupa, a violación dos Dereitos Humanos,  teremos 
que ter en comnta os seguintes elementos: 

- Localización espazo-temporal: onde (país, cidade, rexión , 
continente …) e cando (ano, século …) se violaron ou non respectaron os 
dereitos humanos. 

- Dereito ou dereitos non respectados. 
- Persoa ou colectivo afectado. 
- Datos básicos do país: nome, continente, habitantes, sistema político e outros datos que consideredes 

necesarios ou relevantes. 
- Expoñemos o caso: que, quen (e a quen), onde, cando, por que pasou. 
- Imaxes ilustrativas. 

3º Organizamos a información 

Unha vez teñamos recollida a información, 
organizámola, poñemos orde e estrutura na mesma, pensando 
xa nos seguintes pasos que son redactar e deseñar a 
presentación da información. 

Neste paso temos en conta os elementos que tivemos 
en conta no paso “2º Recollemos información” 

 

4º Redactamos a información 

Neste paso, e seguindo a información que xa temos 
organizada, redactamos o(s) texto(s) que queremos presentar no traballo final. 

 

5º Deseñamos 

 
 
 
É hora de deseñar o cartaz no que imos presentar a información que 

viñemos investigando, recollendo, organizando e redactando. 
Para iso, e tendo en conta un dos “produtos” finais deste pequeño 

proxecto (unha exposisicón), debemos ter un modelo que nos guíe a todas e 
todos. O seguinte pode ser un exemplo, pero entre todo o grupo podemos 
decidir outro: 

6º Presentación oral 

Presentaremos ás nosas compañeiros e compañeiras o 
resultado do noso traballo. Deste xeito, toda a nosa clase (ou 
outras tamén) teremos coñecemento dos múltiples “variantes” 
na violación dos dereitos humanos.  

Tendes axuda para a presentación oral no apartado 
Guías da unidade. 

 

7º Exposición 

Unha vez rematado e prersentado todos os traballos, 
organizaremos unha exposisicón a nivel de centro. Escolleremos un lugar fóra da aula: un corredor, a entrada do 
instituto … Estaría ben que fose un lugar tyransitable que faga máis visible o noso traballo. 

Outras posibilidades poderían ser levar a cabo a expo fóra do centro (sala de exposicón do Concello, a 
mesma rúa, outros centros ...) ou mesmo abrir unha exposisicón virtual (web do instituro, facer un blogue …) 

Coa información obtida, deseñaremos una cartaz para cada caso.  
Este traballo de investigación terá coma un dos obxectivos a preparación dunha exposicón para dar a 

coñecer a todo o noso centro a situación dos Dereitos Humanos no mundo.  


